
★ రామభద్రుని ప్రశ్న - వసిష్ఠుని యుత్తరము ★





'ఏ కారణమున ము - నీంద్ర! పద్మజుఁడు

నీ కుపదేశించె - నిశ్చితార్థమును?

ఆ నిశ్చితార్థ మె - ట్లభ్యసించితిరి?

దీనుఁడనగు నాకుఁ -దెలుపవే! యనిన

విని మునీంద్రుఁడు పల్కె - విమలం, బమృతము,

ననఘం, జనంతంబు, - నాదిమధ్యాంత

రహితంబు, సర్వపూ-ర్ణంబు, నిత్యంబు,

సహజంబు, సత్యంబు, - సచ్చిద్గగనము,500

శుద్ధచైతన్యంబు - సుస్థిరతత్త్వ

సిద్ధాంతమై ప్రకా - శింపుచు నిండి,

యెక్కడఁ జూచిన - నెడమింత లేక

యొక్క వస్తువు నిల్చి - యుండు నెప్పటికి:

నది చంచలించియు - నచలమౌ చోట

నుదయించె విష్ణుదే-వుం, డమ్మహాత్ము

సదమలనాభికం - జమున విరించి

సదయుఁడై జనియించి - సకలభూతములఁ

బుట్టించె, నతని త - పోవిశేషమునఁ

బట్టుగా సర్వప్ర - పంచమ్ము వెలసె,
510

సరసభారతవర్ష - సంభవులైన

నరులు పామరులు, నా - నావిధాన్యాయ

కలితులు, లోభులు, - కాముకుల్, జడులు,

బలవిహీనులు, మోహ - పరవశుల్, శఠులు,

		 ఈ పేజీలో చివరి మార్పు 21 ఆగస్టు 2021న 10:06కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

